
Kulturdagane i Arna markerer 35 år som kulturlivet sitt
utstillingsvindauge. I ti dagar fyllest bydelen med song,
musikk, kunst, historie og aktivitetar for store og små. 

Byråd for næring, kultur og idrett Reidar Digranes 
opnar kulturdagane offisielt fredag 17. april kl. 18.00
i Kulturhuset Sentrum. Opninga byr på song, dans,
kulturbollar og ei omreisande kunstutstilling laga 
av 100 born frå fritidsklubbane i Bergen. 

Musikk og kreativitet pregar dagane: «Ord møter
målepensel» samlar litteratur, biletkunst og jazz, 
medan storbandkonsert med Briotrio og
Hardanger Big Band viser krafta i samarbeid 
mellom profesjonelle og lokale musikarar. 

Arne Sangforening og Ytre Arna Historielag markerer
jubileum i samband med Fabrikkstaden Ytre Arna 180 år,
med konsert og lysbilete frå syngjespelet Elvæ.

Familie og vener kan oppleva «Korps for tog», togreise
med «Veterantog Arna - Haukeland», «Årebasar» på
Friborg, «Open Gard» på Garnes, konsertar med Duo
Berning og Ådland, Blå Resept, Kamin, Trengereidkor,
Haukeland Songlag og «Sprudlande vår!» med
Arne Musikforening.

Kjære arnabuar!



John Kristian Øvrebø
Kultursjef
Arna og Åsane kulturkontor

Kunst, handverk og lokal tradisjon finn du på Ådnatun
Museum, med husflidsprodukt, bunadstradisjonar 
og lokale mattradisjonar. 

Vandringar og ope hus ved Lien Gardsmuseum, og
Kvamme og Espeland fangeleir gir innblikk i lokal historie.
Verkstadar hos Arna Makerspace legg til rette for
skaparglede og utforsking for alle aldrar.

Ytre Arna Sanitetsforening har i alle år fremja
kvinnehelse i Arna, og held fram med aktuelt og
nyskapande arbeid. 

I år held Jane Trovik frå DRIV, Senter for
kvinnehelseforsking, faginnlegg om livmorkreft, 
og Hildegunn Aase om mammografiprogrammet, KI og
brystkreftscreening. Det blir òg musikkinnslag ved Morten
Endresen frå «The Voice».

Kulturdagane viser kva vi får til når frivillige, profesjonelle
og lokale krefter står saman. Ein stor takk til alle som
bidrar og gir dagane innhald og energi. 

Velkomen til vårlege treff  med lokalkulturen! 

Med varm helsing, 







VIL DU ARRANGERE NOKO?
Inspirerer programmet deg til å lage eit eige arrangement eller

ein ny aktivitet? Ta kontakt med oss, så hjelper vi deg å
realisere det!

TRENG DU KULTURLOKALE?
Bergen kommune har ei rekkje kultur- og aktivitetslokale som

frivillige lag og organisasjonar kan leige gratis! Informasjon om
lokale og ledige tider finn du i kommunen sitt elektroniske
utleigesystem: www.bergen.kommune.no/aktivkommune

Har du spørsmål? 
Ta gjerne kontakt med:

ARNA OG ÅSANE KULTURKONTOR 
Adresse: Åsane Senter 52, 5116 ULSET 

E-post: ArnaogAsane.Kulturkontor@bergen.kommune.no
Telefon: 55 56 71 15 

Facebook: www.facebook.com/kulturdagariarna 

Kulturkontoret held ope måndag kl. 12.00-15.00.
Tysdag til fredag kl. 9.00-15.00. Kveldsmøte kan avtalast. 

Alle kulturtilbod i regi av Bergen kommune finn du på:
www.bergen.kommune.no

Vi tek atterhald om feil og endringar i programmet. 
Sjå Facebook: «Kulturdagar i Arna» eller

billett.bergen.kommune.no for oppdatert informasjon. 

